El Lago, Luis Amigó eta Ramón y Cajal ikastetxeek irabazi dute "Imajina ezazu zeure hiria" lehiaketa
Irabia, San Ignacio, Torre Monreal eta Andrés Muñoz Garde dira saritu diren beste ikastetxeak
El Lago de Mendillorri, Luis Amigó eta Zizur Txikiko Ramón y Cajal (Aspace fundazioa) ikastetxeek irabazi dute "Imajina ezazu zeure hiria" lehiaketa sortzailea. Lehiaketa Nafarroako Gobernuak sustatu du CEIN Nafarroako Enpresa eta Berrikuntza Zentro Europarraren bidez eta Diario de Navarra eta El Corte Inglesekin lankidetzan. Iruñako Irabia, San Ignacio eta Andrés Muñoz Garde ikastetxeek eta Tuterako Torre Monreal ikastetxeak aurkeztutako lanek bigarren eta hirugarren sariak lortu dituzte, baita aipamen berezia ere.
José María Roig Aldasorok, Berrikuntza, Enpresa eta Enplegu kontseilariak, Yolanda Barcinak, Iruñako alkateak, eta CEINen zuzendari kudeatzaileak, Carmen Lezak, lehenengo lehiaketako sariak banatu dituzte Lehen Hezkuntzako bigarren zikloa (3. eta 4. mailak), Lehen Hezkuntzako hirugarren zikloa (5. eta 6. mailak) eta Hezkuntza Premia Bereziak kategorien artean. Ekitaldian Nafarroako Laneko Zerbitzuaren (SNE) zuzendari kudeatzaileak, José Luis Ruiz Ciruelosek, eta El Corte Inglés eta Diario de Navarra enpresetako ordezkariek ere hartu dute parte.
Lehen Hezkuntzako bigarren zikloko 3. eta 4. mailakoen kategorian El Lago de Mendillorri ikastetxeak irabazi ditu lehenengo bi sariak Energía fecal (Energia fekala) eta Un deseo llamado tranvía (Tranbia izeneko desioa) izeneko lanengatik. Hirugarren saria Luis Amigó ikastetxeari eman diote We city horma irudiarengatik.
Lehen Hezkuntzako hirugarren zikloko 5. eta 6. mailakoen kategorian honako sariak eman dira: lehenengo saria Luis Amigó ikastetxeak aurkeztutako La ciudad flotante domótica (Ur gaineko hiri domotikoa) proiektuarentzat izan da, bigarren saria Iruñako Irabia ikastetxeak egindako Pamplona: Future City izeneko horma irudiarentzat eta kategoria horretako hirugarren saria ere Luis Amigó ikastetxearentzat izan da, Chupilandia izeneko maketa egiteagatik.
Hirugarren eta azken kategorian, alegia, Hezkuntza Premia Berezien kategorian, lehenengo saria Zizur Txikiko Ramón y Cajal (Aspace fundazioa) ikastetxeak irabazi du Vamos a divertirnos (Ongi pasatuko dugu) izeneko maketarengatik. Kategoria horretako bigarren saria Tuterako Hezkuntza Bereziko Torre Monreal ikastetxe publikoak irabazi du Una ciudad sin obstáculos, para todos (Oztoporik gabeko hiria, guztiontzat) izeneko lanarengatik. Iruñako San Ignacio ikastetxeak irabazi du hirugarren saria, Pamplona 2011. Ciudad de la Innovación (Iruña 2011. Berrikuntzaren hiria) izeneko maketarengatik. Azkenik, Andrés Muñoz Garde ikastetxeak aipamen berezia jaso du San Fermín para todos "Guztiontzako San Fermin" izeneko horma irudiarengatik.  

Roig kontseilaria eta Barcina alkatea saritutakoekin 

Sormena saritu da
Jarduera berri honen asmoa eskola umeak berrikuntzaren kontzeptura eta berrikuntzak ingurunea hobetzeko duen garrantzira ohitzea da. Horretarako, haien lanetan, imajinatzen duten hiria edo hiritarren bizi baldintzak hobetzeko edo dauden arazoak konpontzeko irtenbide berriak dituen hiri sortzailea irudikatzera bultzatu dituzte ikasleak. 
NAFARROAKO GOBERNUA
Lehen Hezkuntzako eta Hezkuntza Premia Berezien hamar ikastetxetako 650 ikaslek baino gehiagok hartu dute parte lehiaketan.  Hauek dira ikastetxeak: Irabia, Luis Amigó, El Lago de Mendillorri, El Molino, Andrés Muñoz Garde, Torre Monreal, Virgen de Orreaga, Isterria, San Ignacio eta Plaza de la Cruz BHI.
Ikastetxeentzako sariak honako hauek izan dira: Lehen Hezkuntzako bigarren ziklokoen eta Hezkuntza Premia Berezien kategorietan ordenagailu eramangarri bat (1. saria), LEGO Mindstorm NXT robot bat (2. saria) eta Senda Viva parkerako sarrera bat saritutako gelarentzat (3. saria). 
Lehen Hezkuntzako hirugarren ziklokoen kategoriako sariak hauek izan dira: bi LEGO Mindstorm NXT robot (1. saria), ordenagailu eramangarri bat (2. saria) eta Senda Viva parkerako sarrera bat saritutako gelarentzat (3. saria). 
Erronkei ekiten ikastea
CEINen Erronkei Ekiten Ikastea izeneko hezkuntza programaren helburua kultura ekintzailea eta berrikuntzarako sena indartzea da Nafarroako Lehen Hezkuntzako, Bigarren Hezkuntzako, Batxilergoko eta Heziketa Zikloetako itundutako irakaskuntzako ikastetxeetan.
Programa horren jarduerek –besteak beste, "First Lego League" nazioarteko robotika txapelketa, "Nahasi zaitez, ezagutu ezazu enpresen mundua" eta "LHko Gazte Ekintzaileak" lehiaketak eta "Europako Enpresa Gaztea", alegia, gelan kooperatibak sortzeko eta kudeatzeko proiektua, enpresetara bisitak egin eta adin guztietarako ikasmateriala eskaintzen duena– ikasleengan lehiakortasun ekintzailea eta zientzia, berrikuntza eta teknologiarekiko jarrera positiboa indartzen laguntzen dute.
Izaera ekintzailea sustatzearen arloan irakasleen praktika bultzatzeko prestakuntza aro bakoitzera egokitutako tresna multzoa da. Tresna horiek interneteko Hezkuntza Baliabidetako Zentroaren bidez eskura daitezke, www.aprenderaemprender.net webgunean.
